
				এই পাতাটির মুদ্রণ সংশোধন করা প্রয়োজন। 
v968 . . . সোক্রেটস [ जूमिका
দ্বিতীয় পরিচ্ছেদ
মুকীিনাই (Mycenae) যুগের সভ্যতা
(Stroo-Yoo Yr )
ক্রীটের প্রভাবে নিজ গ্রীসে যে সভ্যতার উদ্ভব হয়, মুম্বকীনাই নগরের নামে তাহা মু্যকীনীয় সভ্যতা বলিয়া অভিহিত হইয়া থাকে। পেলপনীসসের পূর্বভাগে, আর্গসের সমতলভূমিতে মুম্বকীনাই ও সাগরোপকূলে টিরান্স (Tiryus)-এই দুই স্থানে উহার প্রচুর চিহ্ন আবিষ্কৃত হইয়াছে। উভয় স্থলেই প্ৰস্তররচিত দুর্গ ও হৰ্ম্ম্যের "ভগ্নাবশেষ দেখিয়া নিৰ্দ্ধারিত হইয়াছে, যে এই যুগে স্থাপত্যের সবিশেষ উন্নতি হইয়াছিল, এবং পুরুষ ও স্ত্রীলোকের বাসগৃহ স্বতন্ত্র স্বতন্ত্র নিৰ্ম্মিত হইত। রাজপ্রাসাদে বিচিত্র কারুকাৰ্য্যের অভাব ছিল না। সমাধি-কক্ষগুলিও চমৎকার। তখন পৰ্য্যস্ত গ্রীসে শবদাহ প্ৰথা প্ৰবৰ্ত্তিত হয় নাই। মু্যকীনীয় সভ্যতা কাংস্ত ও তাম্রযুগের সাক্ষ্য দিতেছে ; লৌহ তখন এত দুস্তপ্রাপ্য ও মহাৰ্থ ছিল, যে উহা অলঙ্কারার্থ ব্যবহৃত হইত। পুরুষেরা দীর্ঘকেশের বেণী বঁাধিত, এবং শ্মশ্র রাখিত। পুরুষ ও স্ত্রীলোকের বেশবিন্যাসে সন্বিবেচনার পরিচয় পাওয়া যাইত। এই কালের অনেক চিত্ৰিত উজ্জ্বল ও অনুজ্জল মৃৎপাত্র, প্ৰস্তর ও ধাতু নিৰ্ম্মিত অস্ত্রশস্ত্র ও যন্ত্ৰাদি এবং বিবিধ গৃহব্যবহাৰ্য্য সামগ্ৰী প্ৰাপ্ত হওয়া গিয়াছে। হোমারের মহাকাব্যে এই সভ্যতার পরিণতাবস্থা অঙ্কিত হইয়াছে।
তৃতীয় পরিচ্ছেদ আখাইয়ান জাতি ও ট্রয়ের যুদ্ধ
মুকীিনাই সভ্যতার মধ্যাহ্নকালে উত্তর হইতে আখাইয়ান নামক আৰ্য্যজাতির একটী শাখা গ্রীসে উৎপতিত হইয়া কালক্রমে পেলপনীসসে ক্ষুদ্র ক্ষুদ্র রাজ্য প্রতিষ্ঠিত করে। দীর্ঘ তরবারি, গোলাকার ঢাল ও

